
ሁሉን-አቀፍ ግንኙነት

Word from the Word
በ ዴሪክ ፕሪንስ

ዴሪክ ፕሪንስ ነኝ፤ ከቃሉ ለእናንተ የሚሆን ቃል ይዤላችሁ ቀርቤአለሁ። ይህ ቃል

የዳዊት መዝሙር ከሆነው ከመዝሙር 23 የተወሰደ ነው። ዳዊት መዝሙሩን

እንዲህ በማለት ይጀምራል፦

“እግዚአብሔር እረኛዬ ነው፤ የሚያሳጣኝም የለም።”

ከዚያም ጌታ እረኛው በመሆኑ ለእርሱ ስለሚሆኑት አቅርቦቶች ሁሉ ይናገራል፤

በቁጥር 4 ላይም እንዲህ ይላል፦

"በሞት ጥላ መካከል እንኳ ብሄድ አንተ ከእኔ ጋር ነህና ክፉን

አልፈራም፤ በትርህና ምርኵዝህ እነርሱ ያጸናኑኛል።" (መዝሙር

23:4)

አያችሁ፤እግዚአብሔር ለሕዝቡ በሞት ጥላ ሸለቆ ውስጥ እንደማናልፍ ዋስትና

አይሰጥም። እንዲያውም፣ መዝሙረኛው በአንድም ሆነ በሌላ ጊዜ በዚያ ውስጥ

እንደምናልፍ በእርግጥ ያስባል። ሸለቆው በአካል መሞት ብቻ ነው ብዬ አላምንም።

በሞት ጥላ ሸለቆ ውስጥ የምናልፍበት በሕይወት ውስጥ ብዙ አጋጣሚዎች አሉ

ብዬ አምናለሁ - የሐዘን፣ የብቸኝነት፣የሕመም፣ የድህነት፣ የተስፋ መቁረጥ ጊዜያት።

እግዚአብሔር በእነዚያ ሸለቆዎች ውስጥ እንደማናልፍ ቃል አልገባም፤ ነገር ግን

ከእኛ ጋር እንደሚሆን ቃል ገብቷል።

በተለይም ደግሞ በትርና ምርኩዙ እንደሚያጽናኑን ቃል ይገባል። ለእኔ በትሩ

ተግሣጽን ይወክላል፤ ምርኩዙ ደግሞ መጽናናትን ይወክላል፡፡ የእግዚአብሔርን

መጽናናት ከፈለግን ለተግሣጹ መገዛት እንዳለብን አምናለሁ፤ በዚህም መሠረት

በጣም ጨለማ በሆነው ሸለቆ ውስጥ እንኳ ስናልፍ ከእኛ ጋር ያለው የእርሱ

መገኘት የተረጋገጠ ይሆናል። የእርሱም መገኘት የሸለቆውን ጨለማ ያበራል፡፡

መንፈሳዊ ጽሑፍ

“በአጽናፈ ዓለም የመጀመሪያው

ኃጢአት መግደል ወይም

ማመንዘር ሳይሆን ኩራት

እንደነበር ሁላችንም መገንዘባችን

እጅግ አስፈላጊ እንደሆነ
አምናለሁ።”

